
Nadabindu Upanishad

நாத³பி³ந்தூ³பநிஷத்

(ரு’க்³வேதீ³ய யோகோ³பநிஷத்)

வைராஜாத்மோபாஸநயா ஸஞ்ஜாதஜ்ஞாநவஹ்நிநா ।
த³க்³த்⁴வா கர்மத்ரயம் யோகீ³ யத்பத³ம் யாதி தத்³ப⁴ஜே ॥
ௐ வாங்மே மநஸி ப்ரதிஷ்டி²தா । மநோ மே வாசி ப்ரதிஷ்டிதம் ।
ஆவிராவீர்ம ஏதி⁴ । வேத³ஸ்ய மா ஆணீஸ்த:² । ஶ்ருதம் மே மா ப்ரஹாஸீ: ।
அநேநாதீ⁴தேநாஹோராத்ராந்ஸந்த³தா⁴மி ।
ரு’தம் வதி³ஷ்யாமி । ஸத்யம் வதி³ஷ்யாமி ।
தந்மாமவது । தத்³வக்தாரமவது ।
அவது மாமவது வக்தாரம் ॥

ௐ ஶாந்தி: ஶாந்தி: ஶாந்தி: ॥
ௐ அகாரோ த³க்ஷிண: பக்ஷ உகாரஸ்தூத்தர:ஸ்ம்ரு’த: ।
மகாரம் புச்ச²மித்யாஹுரர்த⁴மாத்ரா து மஸ்தகம் ॥ 1॥
பாதா³தி³கம் கு³ணாஸ்தஸ்ய ஶரீரம் தத்த்வமுச்யதே ।
த⁴ர்மோऽஸ்ய த³க்ஷிணஶ்சக்ஷுரத⁴ர்மோ யோऽபர:ஸ்ம்ரு’த: ॥ 2॥
பூ⁴ர்லோக: பாத³யோஸ்தஸ்ய பு⁴வர்லோகஸ்து ஜாநுநி ।
ஸுவர்லோக: கடீதே³ஶே நாபி⁴தே³ஶே மஹர்ஜக³த் ॥ 3॥
ஜநோலோகஸ்து ஹ்ரு’த்³தே³ஶே கண்டே² லோகஸ்தபஸ்தத: ।
ப்⁴ருவோர்லலாடமத்⁴யே து ஸத்யலோகோ வ்யவஸ்தி²த: ॥ 4॥
ஸஹஸ்ரார்ணமதீவாத்ர மந்த்ர ஏஷ ப்ரத³ர்ஶித: ।
ஏவமேதாம் ஸமாரூடோ⁴ ஹம்ஸயோக³விசக்ஷண: ॥ 5॥
ந பி⁴த்³யதே கர்மசாரை: பாபகோடிஶதைரபி ।
ஆக்³நேயீ ப்ரத²மா மாத்ரா வாயவ்யேஷா ததா²பரா ॥ 6॥
பா⁴நுமண்ட³லஸங்காஶா ப⁴வேந்மாத்ரா ததோ²த்தரா ।

பரமா சார்த⁴மாத்ரா யா வாருணீம் தாம் விது³ர்பு³தா: ⁴ ॥ 7॥
காலத்ரயேऽபி யத்ரேமா மாத்ரா நூநம் ப்ரதிஷ்டி²தா: ।
ஏஷ ஓங்கார ஆக்²யாதோ தா⁴ரணாபி⁴ர்நிபோ³த⁴த ॥ 8॥
கோ⁴ஷிணீ ப்ரத²மா மாத்ரா வித்³யுந்மாத்ரா ததா²ऽபரா ।
பதங்கி³நீ த்ரு’தீயா ஸ்யாச்சதுர்தீ² வாயுவேகி³நீ ॥ 9॥
பஞ்சமீ நாமதே⁴யா து ஷஷ்டீ²சைந்த்³ர்யபி⁴தீ⁴யதே ।
ஸப்தமீ வைஷ்ணவீ நாம அஷ்டமீ ஶாங்கரீதி ச ॥ 10॥
நவமீ மஹதீ நாம த்⁴ரு’திஸ்து த³ஶமீ மதா ।
ஏகாத³ஶீ ப⁴வேந்நாரீ ப்³ராஹ்மீ து த்³வாத³ஶீ பரா ॥ 11॥
ப்ரத²மாயாம் து மாத்ராயாம் யதி³ ப்ராணைர்வியுஜ்யதே ।
ப⁴ரதே வர்ஷராஜாஸௌ ஸார்வபௌ⁴ம: ப்ரஜாயதே ॥ 12॥
த்³விதீயாயாம் ஸமுத்க்ராந்தோ ப⁴வேத்³யக்ஷோ மஹாத்மவாந் ।
வித்³யாத⁴ரஸ்த்ரு’தீயாயாம் கா³ந்த⁴ர்வஸ்து சதுர்தி²கா ॥ 13॥
பஞ்சம்யாமத² மாத்ராயாம் யதி³ ப்ராணைர்வியுஜ்யதே ।
உஷித:ஸஹ தே³வத்வம் ஸோமலோகே மஹீயதே ॥ 14॥
ஷஷ்ட்²யாமிந்த்³ரஸ்ய ஸாயுஜ்யம் ஸப்தம்யாம் வைஷ்ணவம் பத³ம் ।
அஷ்டம்யாம் வ்ரஜதே ருத்³ரம் பஶூநாம் ச பதிம் ததா² ॥ 15॥
நவம்யாம் து மஹர்லோகம் த³ஶம்யாம் து ஜநம் வ்ரஜேத் ।
ஏகாத³ஶ்யாம் தபோலோகம் த்³வாத³ஶ்யாம் ப்³ரஹ்ம ஶாஶ்வதம் ॥ 16॥
தத: பரதரம் ஶுத்³த⁴ம் வ்யாபகம் நிர்மலம் ஶிவம் ।
ஸதோ³தி³தம் பரம் ப்³ரஹ்ம ஜ்யோதிஷாமுத³யோ யத: ॥ 17॥
அதீந்த்³ரியம் கு³ணாதீதம் மநோ லீநம் யதா³ ப⁴வேத் ।
அநூபமம் ஶிவம் ஶாந்தம் யோக³யுக்தம் ஸதா³ விஶேத் ॥ 18॥
தத்³யுக்தஸ்தந்மயோ ஜந்து: ஶநைர்முஞ்சேத்கலேவரம் ।
ஸம்ஸ்தி²தோ யோக³சாரேண ஸர்வஸங்க³விவர்ஜித: ॥ 19॥
ததோ விலீநபாஶோऽஸௌ விமல: கமலாப்ரபு: ⁴ ।
தேநைவ ப்³ரஹ்மபா⁴வேந பரமாநந்த³மஶ்நுதே ॥ 20॥

ஆத்மாநம் ஸததம் ஜ்ஞாத்வா காலம் நய மஹாமதே ।
ப்ராரப்³த⁴மகி²லம் பு⁴ஞ்ஜந்நோத்³வேக³ம் கர்துமர்ஹஸி ॥ 21॥
உத்பந்நே தத்த்வவிஜ்ஞாநே ப்ராரப்³த⁴ம் நைவ முஞ்சதி ।
தத்த்வஜ்ஞாநோத³யாதூ³ர்த்⁴வம் ப்ராரப்³த⁴ம் நைவ வித்³யதே ॥ 22॥
தே³ஹாதீ³நாமஸத்த்வாத்து யதா²ஸ்வப்நோ விபோ³த⁴த: ।
கர்ம ஜந்மாந்தரீயம் யத்ப்ராரப்³த⁴மிதி கீர்திதம் ॥ 23॥
தத்து ஜந்மாந்தராபா⁴வாத்பும்ஸோ நைவாஸ்தி கர்ஹிசித் ।
ஸ்வப்நதே³ஹோ யதா²த்⁴யஸ்தஸ்ததை²வாயம் ஹி தே³ஹக: ॥ 24॥
அத்⁴யஸ்தஸ்ய குதோ ஜந்ம ஜந்மாபா⁴வே குத:ஸ்தி²தி: ।
உபாதா³நம் ப்ரபஞ்சஸ்ய ம்ரு’த்³பா⁴ண்ட³ஸ்யேவ பஶ்யதி ॥ 25॥
அஜ்ஞாநம் சேதி வேதா³ந்தைஸ்தஸ்மிந்நஷ்டே க்வ விஶ்வதா ।
யதா² ரஜ்ஜும் பரித்யஜ்ய ஸர்பம் க்³ரு’ஹ்ணாதி வை ப்⁴ரமாத் ॥ 26॥
தத்³வத்ஸத்யமவிஜ்ஞாய ஜக³த்பஶ்யதி மூட⁴தீ: ⁴ ।
ரஜ்ஜுக²ண்டே³ பரிஜ்ஞாதே ஸர்பரூபம் ந திஷ்ட²தி ॥ 27॥
அதி⁴ஷ்டா²நே ததா² ஜ்ஞாதே ப்ரபஞ்சே ஶூந்யதாம் க³தே ।
தே³ஹஸ்யாபி ப்ரபஞ்சத்வாத்ப்ராரப்³தா⁴வஸ்தி²தி: க்ரு’த: ॥ 28॥
அஜ்ஞாநஜநபோ³தா⁴ர்த²ம் ப்ராரப்³த⁴மிதி சோச்யதே ।
தத: காலவஶாதே³வ ப்ராரப்³தே⁴ து க்ஷயம் க³தே ॥ 29॥
ப்³ரஹ்மப்ரணவஸந்தா⁴நம் நாதோ³ ஜ்யோதிர்மய: ஶிவ: ।
ஸ்வயமாவிர்ப⁴வேதா³த்மா மேகா⁴பாயேம்ऽஶுமாநிவ ॥ 30॥
ஸித்³தா⁴ஸநே ஸ்தி²தோ யோகீ³முத்³ராம் ஸந்தா⁴ய வைஷ்ணவீம் ।
ஶ‍்ரு’ணுயாத்³த³க்ஷிணே கர்ணே நாத³மந்தர்க³தம் ஸதா³ ॥ 31॥
அப்⁴யஸ்யமாநோ நாதோ³ऽயம் பா³ஹ்யமாவ்ரு’ணுதே த்⁴வநிம் ।
பக்ஷாத்³விபக்ஷமகி²லம் ஜித்வா துர்யபத³ம் வ்ரஜேத் ॥ 32॥
ஶ்ரூயதே ப்ரத²மாப்⁴யாஸே நாதோ³ நாநாவிதோ⁴ மஹாந் ।
வர்த⁴மாநஸ்ததா²ப்⁴யாஸே ஶ்ரூயதே ஸூக்ஷ்மஸூக்ஷ்மத: ॥ 33॥
ஆதௌ³ ஜலதி⁴ஜீமூதபே⁴ரீநிர்ஜ²ரஸம்ப⁴வ: ।
மத்⁴யே மர்த³லஶப்³தா³போ⁴ க⁴ண்டாகாஹலஜஸ்ததா² ॥ 34॥

அந்தே து கிங்கிணீவம்ஶவீணாப்⁴ரமரநி:ஸ்வந: ।
இதி நாநாவிதா⁴ நாதா:³ ஶ்ரூயந்தே ஸூக்ஷ்மஸூக்ஷ்மத: ॥ 35॥
மஹதி ஶ்ரூயமாணே து மஹாபே⁴ர்யாதி³கத்⁴வநௌ ।
தத்ர ஸூக்ஷ்மம் ஸூக்ஷ்மதரம் நாத³மேவ பராம்ரு’ஶேத் ॥ 36॥
க⁴நமுத்ஸ்ரு’ஜ்ய வா ஸூக்ஷ்மே ஸூக்ஷ்மமுத்ஸ்ரு’ஜ்ய வா க⁴நே ।
ரமமாணமபி க்ஷிப்தம் மநோ நாந்யத்ர சாலயேத் ॥ 37॥
யத்ர குத்ராபி வா நாதே³லக³தி ப்ரத²மம் மந: ।
தத்ர தத்ர ஸ்தி²ரீபூ⁴த்வா தேந ஸார்த⁴ம் விலீயதே ॥ 38॥
விஸ்ம்ரு’த்ய ஸகலம் பா³ஹ்யம் நாதே³ து³க்³தா⁴ம்பு³வந்மந: ।
ஏகீபூ⁴யாத²ஸஹஸா சிதா³காஶே விலீயதே ॥ 39॥
உதா³ஸீநஸ்ததோ பூ⁴த்வா ஸதா³ப்⁴யாஸேந ஸம்யமீ ।
உந்மநீகாரகம் ஸத்³யோ நாத³மேவாவதா⁴ரயேத் ॥ 40॥
ஸர்வசிந்தாம் ஸமுத்ஸ்ரு’ஜ்ய ஸர்வசேஷ்டாவிவர்ஜித: ।
நாத³மேவாநுஸந்த³த்⁴யாந்நாதே³ சித்தம் விலீயதே ॥ 41॥
மகரந்த³ம் பிப³ந்ப்⁴ரு’ங்கோ³ க³ந்தா⁴ந்நாபேக்ஷதே ததா² ।
நாதா³ஸக்தம் ஸதா³ சித்தம் விஷயம் ந ஹி காங்க்ஷதி ॥ 42॥
ப³த்³த: ⁴ ஸுநாத³க³ந்தே⁴ந ஸத்³ய:ஸந்த்யக்தசாபல: ।
நாத³க்³ரஹணதஶ்சித்தமந்தரங்க³பு⁴ஜங்க³ம: ॥ 43॥
விஸ்ம்ரு’த்ய விஶ்வமேகாக்³ர:குத்ரசிந்ந ஹி தா⁴வதி ।
மநோமத்தக³ஜேந்த்³ரஸ்ய விஷயோத்³யாநசாரிண: ॥ 44॥
நியாமநஸமர்தோ²ऽயம் நிநாதோ³ நிஶிதாங்குஶ: ।
நாதோ³ऽந்தரங்க³ஸாரங்க³ப³ந்த⁴நே வாகு³ராயதே ॥ 45॥
அந்தரங்க³ஸமுத்³ரஸ்ய ரோதே⁴ வேலாயதேऽபி ச ।
ப்³ரஹ்மப்ரணவஸம்லக்³நநாதோ³ ஜ்யோதிர்மயாத்மக: ॥ 46॥
மநஸ்தத்ர லயம் யாதி தத்³விஷ்ணோ: பரமம் பத³ம் ।
தாவதா³காஶஸங்கல்போ யாவச்ச²ப்³த:³ ப்ரவததே ॥ 47॥
நி:ஶப்³த³ம் தத்பரம் ப்³ரஹ்ம பரமாத்மா ஸமீர்யதே ।

நாதோ³ யாவந்மநஸ்தாவந்நாதா³ந்தேऽபி மநோந்மநீ ॥ 48॥
ஸஶப்³த³ஶ்சாக்ஷரே க்ஷீணே நி:ஶப்³த³ம் பரமம் பத³ம் ।
ஸதா³ நாதா³நுஸந்தா⁴நாத்ஸங்க்ஷீணா வாஸநா ப⁴வேத் ॥ 49॥
நிரஞ்ஜநே விலீயேதே மநோவாயூ ந ஸம்ஶய: ।
நாத³கோடிஸஹஸ்ராணி பி³ந்து³கோடிஶதாநி ச ॥ 50॥
ஸர்வே தத்ர லயம் யாந்தி ப்³ரஹ்மப்ரணவநாத³கே ।
ஸர்வாவஸ்தா²விநிர்முக்த:ஸர்வசிந்தாவிவர்ஜித: ॥ 51॥
ம்ரு’தவத்திஷ்ட²தே யோகீ³ஸ முக்தோ நாத்ர ஸம்ஶய: ।
ஶங்க²து³ந்து³பி⁴நாத³ம் ச ந ஶ்ருணோதி கதா³சந ॥ 52॥
காஷ்ட²வஜ்ஜ்ஞாயதே தே³ஹ உந்மந்யாவஸ்த²யா த்⁴ருவம் ।
ந ஜாநாதி ஸ ஶீதோஷ்ணம் ந து:³க²ம் ந ஸுக²ம் ததா² ॥ 53॥
ந மாநம் நாவமாநம் ச ஸந்த்யக்த்வா து ஸமாதி⁴நா ।
அவஸ்தா²த்ரயமந்வேதி ந சித்தம் யோகி³ந:ஸதா³ ॥ 54॥
ஜாக்³ரந்நித்³ராவிநிர்முக்த:ஸ்வரூபாவஸ்த²தாமியாத் ॥ 55॥
த்³ரு’ஷ்டி:ஸ்தி²ரா யஸ்ய விநா ஸத்³ரு’ஶ்யம்

வாயு:ஸ்தி²ரோ யஸ்ய விநா ப்ரயத்நம் ।
சித்தம் ஸ்தி²ரம் யஸ்ய விநாவலம்ப³ம்

ஸ ப்³ரஹ்மதாராந்தரநாத³ரூப: ॥ 56॥
இத்யுபநிஷத் ॥
ௐ வாங்மே மநஸி ப்ரதிஷ்டி²தா । மநோ மே வாசி ப்ரதிஷ்டிதம் ।
ஆவிராவீர்ம ஏதி⁴ । வேத³ஸ்ய மா ஆணீஸ்த:² । ஶ்ருதம் மே மா ப்ரஹாஸீ: ।
அநேநாதீ⁴தேநாஹோராத்ராந்ஸந்த³தா⁴மி ।
ரு’தம் வதி³ஷ்யாமி । ஸத்யம் வதி³ஷ்யாமி ।
தந்மாமவது । தத்³வக்தாரமவது ।
அவது மாமவது வக்தாரம் ॥

ௐ ஶாந்தி: ஶாந்தி: ஶாந்தி: ॥
இதி நாத³பி³ந்தூ³பநிஷத்ஸமாப்தா ॥

